
EDITORIAL 

Importancia d a mobilidade dos estudantes da Facultade de Ciencias da Educación 

Enténdese por mobilidade académica universitaria o desprazamento temporal de 

estudantes cara a unha institución do mesmo nivel educativo a través duns convenios e programas 

específicos establecidos entre ambas institucións coa finalidade de continuar os seus estudos 

académicos, prácticas específicas ou de investigación. Esta definición, sobre a migración de 

estudantes tanto a nivel nacional como internacional, vai máis alá do propio feito participativo en 

si, xa que se enmarca dentro do fenómeno da internacionalización da Educación Superior 

desenvolvendo diferentes programas de intercambio co obxectivo de mellorar cualitativamente e 

aumentar cuantitativamente a mobilidade de estudantes, así como a cooperación multilateral entre 

as institucións de Educación Superior. A mobilidade académica mellora substancialmente a 

formación integral do estudante, ao incorporar unha visión educativa, cultural, social e lingüística 

diferente enriquecendo o proceso de ensinanza e aprendizaxe. 

A Facultade de Ciencias da Educación da Universidade de Santiago de Compostela participa 

activamente en todos os programas de mobilidade que se ofertan desde o Servizo de Relacións 

Exteriores, tanto a nivel nacional como internacional. O estudante, de calquera titulación que se 

imparte na Facultade, debe adquirir competencias relacionadas co coñecemento, comprensión e 

análise en situacións educativas en diferentes contextos, sociopolíticos, económicos, educativos, 

culturais e lingüísticos, para ser capaz de adaptar os contidos teóricos e prácticos no proceso 

metodolóxico de cada un deles. O estudante de mobilidade alcanza estas competencias con maior 

éxito e de forma diferente que o resto dos seus compañeiros, xa que experimenta e participa en 

primeira persoa nos procesos educativos nun contexto diferente. Neste sentido, o período de 

prácticas nos programas de mobilidade é unha das materias máis gratificantes para o estudante, xa 

que lle permite integrarse na realidade social e laboral doutra comunidade observando, 

participando e comparando comunidades educativas, currículos e prácticas pedagóxicas. Esta 

experiencia práctica ten dúas consecuencias importantes para o estudante; por un lado, facilita a 

comprensión de coñecementos teóricos adquiridos na súa comunidade de destino e, polo outro, 

permítelle comparar contextos socio-educativos diferentes complementando a súa formación 

académica de forma máis globalizada. Estas aprendizaxes son recíprocas, xa que permiten 

intercambiar opinións e experiencias entre o estudante de mobilidade e a comunidade do centro de 

acollida. Por este motivo, é importante potenciar que o estudantado de mobilidade participe 

activamente en debates, encontros, foros de aula ou similares, permitindo  compartir a súa opinión e 

coñecemento educativo desde outro punto de vista e contexto diferente. 

Outro aspecto a ter en conta é que o estudante que tivo esta experiencia formativa adoita ter 

máis posibilidades no momento de incorporarse ao mundo laboral, tal como indican estudos sobre 

o seguimento de egresados. 

Por todo isto, desde a Facultade de Ciencias da Educación, coñecendo a importancia que ten 

para a nosa comunidade educativa, estase facendo un esforzo no coñecemento, coordinación e 

promoción dos distintos programas de intercambio. 

Martín Leránoz Iglesias  

Vicedecano de Estudantes, Mobilidade e Cultura 

Facultade de Ciencias da Educación 

Universidade de Santiago de Compostela

OBXECTIVOS 

Os obxectivos da experiencia 

investigadora que se presenta son os 

seguintes: 

- Analizar a postura da cabeza e a 

columna cervical dos traballadores 

de maneira individualizada co fin 

de deseñar posibles intervencións 

terapéuticas. 

- Establecer as posibles diferenzas 

patolóxicas en función do nivel de 

actividade física. 

- Deseñar protocolos de actuación 

en función das implicacións que 

determina a análise dos 

resultados. 

 

ANTECEDENTES E ESTADO ACTUAL 

DO TEMA 

As lesiones músculo-esqueléticas 

son a primeira e principal causa de 

baixa en España. Segundo a 

Enciclopedia de Saúde e Seguridade no 

Traballo da OIT, os problemas cervicais 

son os máis comúns e ocorren entre o 

40 e 49% dos traballadores. 

O tempo da vida dedicado ao 

traballo é maior ou igual a un terzo da 

vida. Os estilos de vida son o 

determinante da saúde máis relevante 

(40%). O sedentarismo é o 4º factor 

máis importante de mortalidade no 

mundo, factor de risco importante de 

morbilidad e e relevante na autonomía e 

calidade de vida (OMS). 

En investigacións precedentes 

indícase que a posición adiantada da 

cabeza é comunmente adoptada polos 

traballadores de oficina, isto implica 

unha flexión da zona cervical inferior e a 

extensión da zona cervical superior. 

Esta é unha observación clínica común 

en pacientes con dor de pescozo e 

ombreiros (Stezo, Straker, & Raine, 

2002). O aumento da flexión do pescozo 

cara adiante pode producir unha maior 

compresión das articulacións da 

columna cervical, o que resulta nun 

risco de trastornos musculo-

esqueléticos do pescozo (Yi, Cho, Jeon, 

Cynn, & Choi, 2008). 

Por outra parte, estudos 

recentes indican que a actividade física é 

un factor protector da dor de costas 

(Myrtveit et al., 2014). 

 

MÉTODO 

Deseño 

Trátase dun deseño 

cuasiexperimental e transversal, 

mediante unha mostraxe non 

probabilística, tendo o estudo unha 

finalidade interpretativa.  

Poboación de estudo 

O estudo realizarase entre os 

traballadores da Consellería de 

Sanidade (Xunta de Galicia), logo do 

acordo asinado  entre esa Consellería e a 

Universidade de Vigo. 

Adoptáronse como criterios de 

inclusión os que seguen: traballador/a 

da Consellería de Sanidade (Xunta de 

Galicia), que traballe cunha pantalla de 

visualización de datos, e como criterios 

de exclusión: antecedentes de fractura 

cervical ou trauma, cirurxía cervical, 

escoliose idiopática, cancro de oso, 

cabaleiro espasmódico, trastorno 

neurolóxico do movemento, 

enfermidade do sistema nervioso 

central, dificultades respiratorias 

persistentes durante os últimos cinco 

años, deficiencia auditiva que requira o 

uso de audiófono ou cirurxía 

temporomandibular. 

Estimación do tamaño da 

mostra: 

A estimación do tamaño da 

mostra realizouse a partir dunha 

poboación de 570 traballadores da 

Consellería de Sanidade, cun erro do 3% 

e un nivel de confianza do 95%, 

resultando unha mostra de 372 persoas. 

 

 

 

 

 

 

PROTOCOLO DE ACTUACIÓN 

Inicialmente, pedirase a 

colaboración dos traballadores para a 

participación no estudo, ademais de ler 

e explicar o consentimento informado. 

Quen acepten participar, darán a súa 

autorización por escrito. 

Posteriormente, os traballadores 

responderán os cuestionarios Escala 

Neck Disability Index, SRHI (Self-Report 

Habit Index), IPAQ e SF-12, de maneira 

individual. 

A análise postural será realizada 

nunha sala espazosa e iluminada, no 

horario establecido para tal fin. 

Realizaráselle unha fotografía a cada 

individuo en bipedestación no plano 

saxital e coronal, unha vez marcados os 

puntos anatómicos de referencia con 

marcadores (esferas de polistireno de 

15mm de diámetro). Estes puntos de 

referencia son: trago da orella, canto 

lateral do ollo, espinosa de C7, 

acromións, glabela. 

A cámara será situada a 3 metros 

do suxeito e perpendicular ao plano 

saxital. Os participantes serán 

fotografados descalzos e en camiseta de 

asas para obter unha mellor  

observación dos puntos de referencia. 

Preservarase en todo momento o 

anonimato dos participantes, salvo 

naqueles que soliciten o resultado da 

proba. 

Logo da realización das 

fotografías procederase á dixitalización 

e análise dos puntos mediante o 

software de avaliación postural 

(SAPO/PAS), xerando unha avaliación 

postural individual. 

INSTRUMENTOS 

- Cuestionarios: Self-Report Habit 

Index (Gutiérrez-Sánchez e Pino-Juste, 

2011), que mide os hábitos de 

actividade física; IPAQ, que mide o 

índice de actividade física, Escala Neck 

Disability Index (Kovacs et al., 2008), 

escala de dor r discapacidade cervical; e 

SF-12, que mide a calidade de vida. 

- Software de avaliación postural 

(SAPO). A fotogrametría está sendo 

desenvolvida como unha ferramenta de 

diagnóstico potencial dos 

fisioterapeutas para medir os ángulos 

do corpo. Entre os métodos existentes, o 

software de Avaliación Postural (SAPO) 

é unha ferramenta sinxela de 

manipulación. Existen diversos estudos 

nos que se avalía a fiabilidade deste 

software. Así, Gonçalves, Pedroso, e 

Acevedo (2008, nun estudo cuxo 

obxectivo era verificar a fiabilidade 

inter e intraavaliadora e a validez das 

medidas angulares do SAPO, chegaron á 

conclusión de que este instrumento era 

válido e fiable para a medición dos 

valores angulares nos segmentos do 

corpo. Na mesma liña, Ferreira, Duarte, 

Maldonado, Burke, e Marques (2010) 

deseñaron un estudo para estimar a 

precisión del software SAPO para la 

medición de ángulos e distancias, así 

como as fiabilidades inter e 

intraavaliadoras, co que tamén 

concluíron que era preciso para medir 

ángulos e distancias corporais e debe 

considerarse como unha ferramenta 

para a avaliación postural. 

 

ASPECTOS ÉTICOS E LEGAIS 

O estudo levarase a cabo 

seguindo as normas deontolóxicas 

recoñecidas pola Declaración de 

Helsinki. Este proxecto foi aprobado 

polo Comité de Ética da Investigación 

Pontevedra-Vigo-Ourense (Código de 

Rexistro 2015/192).  

 

ANÁLISES ESTATÍSTICOS 

Realizarase unha análise 

exploratoria dos datos coa finalidade de 

avaliar a normalidade da distribución, 

identificar a presenza ÄÅ ȰÏÕÔÌÉÅÒÓȱȟ e 

obter un cadro descritivo das variables 

observadas. Utilizaranse a proba t para 

determinar se existen diferenzas nas 

características demográficas e o ángulo 

cráneo-cervical entre os individuos con 

dor e sen dor de pescozo. Utilizarase, 

ademais, o coeficiente de correlación de 

Pearson para investigar a relación entre 

o ángulo cráneo-cervical e a 

discapacidade do pescozo. O nivel de 

significancia manterase nun 5%. Todos 

os cálculos serán realizados facendo uso 

do programa estatístico SPSS 20.0. 

INTRODUCIÓN 

No ano 1140, o peregrino francés Aymeric Picaud 

recolleu por escrito (libro V do famoso Codex Calixtinus) a súa 

experiencia ao longo do Camiño francés, redactando así a 

primeira Guía Xacobea. Ata tal punto aumentaron os 

peregrinos nese tempo que desde ben cedo reis e bispos 

viron a necesidade de crear infraestruturas que fixesen máis 

seguro e doado o Camiño: construíron pontes, multiplicaron 

os albergues, acondicionaron as cidades, ofreceron servizos 

de tradución, mesmo ditaron decretos e leis que protexían 

aos romeiros. 

Case novecentos anos máis tarde os camiños 

medievais que conducían a Santiago seguen nos mapas e son 

percorridos por milleiros de persoas que por razóns 

diferentes acoden á cidade: turismo, devoción, curiosidade... 

Pero hoxe hai máis camiños que conducen a Santiago, 

imposibles de percorrer na época de Aymeric; saen de Xapón, 

China, Estados Unidos, Corea, Arxentina, Brasil, Chile... e traen 

outro tipo de peregrinos, estudantes que buscan aprender 

nas aulas santiaguesas cousas novas, experimentar a 

convivencia con persoas, culturas e linguas diferentes das 

súas e, por que non? divertirse. 

CONTEXTO INSTITUCIONAL E CULTURAL 

Desde 1987-data de creación do primeiro proxecto 

europeo de cooperación educativa- ata a actualidade, máis 

dun millón de estudantes tiveron a oportunidade de cursar 

parte dos seus estudos en universidades de países diferentes 

ao seu. Ao longo destes poucos máis de vinte anos, e coas 

revisións de Amsterdam (1997) e Lisboa (2000), os 

programas de mobilidade centraron os seus obxectivos 

nestes puntos considerados fundamentais: o coñecemento de 

culturas diferentes da propia, o acceso a unha formación 

continua de calidade e o impulso da aprendizaxe de linguas, 

entre outros. Tanto o programa Erasmus, transnacional 

europeo, ou os convenios bilaterais entre universidades de 

diferentes continentes, pretenden, en último termo, que os 

alumnos e alumnas se beneficien das experiencias de 

aprendizaxe e convivencia noutros países. 

Resulta obvio que todos os obxectivos e fins 

mencionados ata agora resultarían difíciles de alcanzar se 

non se respecta a diversidade lingüístico-cultural  e se non 

poñemos en marcha mecanismos de colaboración e axuda a 

eses estudantes que -non sen certo risco- apostan por formas 

diferentes de aprender, traballar e relacionarse. 

O éxito de calquera programa educativo interprétase 

como a suma dos logros individuais en relación cos 

obxectivos alcanzados polos individuos participantes nel; 

pero a mobilidade non constitúe en si mesma un fin, senón un 

medio máis para a consecución de certos obxectivos. É 

necesario pois, considerar outros elementos, materiais e 

humanos, para alcanzalos. As universidades poñen a 

disposición dos estudantes incluídos nos programas de 

mobilidade unha serie de servizos, algúns comúns a toda a 

comunidade universitaria e outros específicos, así como 

espazos que se constitúen en lugares de aprendizaxe e 

convivencia por excelencia, xa que neles pasan a maior parte 

do tempo os estudantes. Os profesores -cos seus estilos de 

ensino-, os titores -co seu asesoramento-, o persoal de 

administración -coa xestión dos acordos académicos-, os 

compañeiros e amigos, son os recursos humanos de que 

disporán os alumnos e cos que terán que relacionarse 

durante a súa estancia no país de destino. Vemos pois, que hai 

moitos factores que interactúan e axudan na consecución dos 

obxectivos dos programas de mobilidade. 

A Universidade de Santiago de Compostela recolle 

entre as súas liñas estratéxicas o desenvolvemento de 

actividades para mellorar a súa posición como universidade 

de referencia e aproveitar as oportunidades que presenta a 

globalización. Con este fin convoca anualmente centos de 

prazas de intercambio articulando procesos de flexibilidade 

administrativa, publicidade, etc., que deron os seus froitos e 

fixeron que cada ano se matricularan na USC estudantes de 

fóra e que outros de aquí se animaran a cursar estudos 

noutros centros de educación superior. Segundo datos da 

USC, algo máis de trescentos cincuenta estudantes chineses 

escolleron, nos tres últimos anos, esta universidade para 

cursar estudos durante un cuadrimestre como mínimo. A 

meirande parte matriculouse en estudos do Grao de Lingua e 

Literatura Españolas onde cursaron a materia de Lingua 

Española. Ata o ano 2012, a asignación deste alumnado a un 

grupo da materia facíase como o resto, por orde alfabética, de 

tal forma que compartían aula cos estudantes galegos e 

doutros países europeos e americanos. 

 

ANÁLISE DA REALIDADE 

No referente á miña experiencia como profesora, 

percibín nos últimos anos un aumento significativo da 

presenza de estudantes chineses na materia de Lingua 

española. Primeiro eran dous ou tres en cada grupo, despois 

dez ou doce... A diversidade, que é natural mesmo nun grupo 

homoxéneo de estudantes, é máis significativa en grupos 

heteroxéneos. As variables grupais e persoais con valores tan 

dispersos non podían supoñer unha ruptura do grupo ou 

constituírse en elementos de desintegración que frearan o 

proceso de ensino-aprendizaxe. Tiña observado que os 

estudantes procedentes do mesmo país adoitaban sentar 

xuntos e falar na súa lingua materna dentro da aula -e tamén 

fóra-, e así podían pasar o cuadrimestre, sen ter apenas 

relación co resto dos compañeiros e mesmo comigo, xa que as 

dúbidas de tipo lingüístico resolvíanas cos seus tradutores 

automáticos ou dicionarios, e por inseguridade, tampouco 

facían outro tipo de consultas en voz alta. Tamén é certo que 

non utilizaban ás titorías, agás para cuestións puntuais de 

tipo administrativo, como solicitar un certificado de 

asistencia, un informe para o titor, etc. 

En consecuencia, algúns deles non eran capaces de 

seguir o programa e superar a materia, abandonando antes 

de terminar o curso, ou ben, se esperaban ao final, non 

desexaban ser avaliados. Tampouco axudaba a percepción 

que os estudantes oriúndos de aquí tiñan dos compañeiros 

estranxeiros: persoas academicamente moi dependentes, que 

interro mpen moito as clases porque teñen problemas 

lingüísticos ou hábitos diferentes dos de aquí, etc. Por outra 

parte, eu sentíame moitas veces descolocada na aula, non 

entendía o comportamento dalgúns estudantes, que ían desde 

comer e beber -xa que nos seus países é unha práctica común 

na aula, tanto para profesores como alumnos- ata entrar e 

saír da clase continuamente, chasquear os dedos para atraer 

a miña atención ou sorrir asentindo coa cabeza ante calquera 

pregunta miña. Tamén resultábame difícil manter a 

avaliación por medio da lingua escrita, xa que os erros 

ortográficos e a mestura con palabras noutros idiomas 

dificultaban moito a comprensión. Comprobei que -fronte aos 

estudantes de aquí -que len e escreben mellor do que falan- 

os estranxeiros falan as segundas linguas moito mellor do que 

as escreben. Así, cando lles devolvía os exercicios corrixidos, 

vían tal cantidade de comentarios e erros que se 

desanimaban moito e abandonaban esa parte da materia. Non 

podemos esquecer que estamos a falar de materias de tipo 

lingüístico nunha facultade de filoloxía, onde a correcta 

produción de textos orais e escritos é sempre un obxectivo 

procedemental a acadar, polo que non se pode obviar 

facilmente. 

No curso 2013, o decanato da facultade toma a 

decisión de crear un grupo só con estudantes de procedencia 

chinesa (e puntualmente algún outro estranxeiro con nivel 

lingüístico insuficiente para asistir ás clases co grupo que lle 

correspondería por apelido) ao que chaman "grupo de 

nivelación". Realmente non era un grupo para nivelar nada, 

xa que o programa era o mesmo e a avaliación tamén. En 

teoría, creouse o grupo en función das súas características e 

por razóns dunha mellor atención a este alumnado. 

Fun responsable deste grupo neste curso (2014-2015) 

e entendín que a competencia intercultural ɀen canto 

vencella os valores de aceptación e valoración positiva da 

diversidade ás metas formativas comúns- debería ser 

elemento catalizador da integración. Traballar 

conxuntamente esta competencia na aula esixiría certos 

cambios no currículo, referidos tanto á presentación dos 

contidos como ás actividades e estratexias de traballo e 

avaliación. A perspectiva intercultural implica retos aos 

docentes e aos estudantes; por unha banda esixe ao docente 

desenvolver nun maior grao algunhas das funcións propias 

do seu labor profesional, como a planificación, a titoría, etc., e 

esixe ao estudante  asumir responsabilidades como: 

¶ Contribuír á comunicación na aula. 

¶ Atender aos elementos de comunicación non 

verbal. 

¶ Buscar os intereses comúns e non os 

diferenciadores. 

¶ Aprender cos outros, xestionando en común a 

autoaprendizaxe. 

 

OBTENCIÓN DE INFORMACIÓN. O CUESTIONARIO 

Pola miña parte, eu estaba moi interesada -aínda que 

só fose por tranquilidade e estabilidade- en eliminar a 

improvisación ante situacións ou reaccións novas, reducir a 

incerteza e minimizar os conflitos na aula, e acadar unha 

situación de comodidade sen tensión, así que o primeiro paso 

foi a obtención de información de primeira man sobre 

aqueles aspectos dos estudantes que poderían dar pistas 

sobre como enfocar o traballo conxunto. Solicitei unha 

estadía de investigación en China durante seis semanas, 

asistín coma unha estudante máis a diferentes clases, 

entrevistei a varios profesores e finalmente deseñei un 

cuestionario, en inglés, en formato web, para os estudantes 

que voluntariamente desexaran completalo. A información 

para min sería preciosa, xa que me permitiría ao longo do 

cuadrimestre axustar o plan de traballo da materia á 

realidade dos estudantes, eliminando, engadindo ou 

modificando actividades. 

O deseño do cuestionario e o tipo de preguntas partiu 

da información que necesitaba (estilos de aprendizaxe) e de 

que persoas quería obtela (estudantes chineses 

universitarios). A lingua escollida foi o inglés, xa que, despois 

do chinés, era esta a lingua na que os estudantes dixeron 

sentirse máis seguros. As preguntas son de resposta pechada 

(excepto dúas, semipechadas) e dunha redacción inicial de 

cincuenta, seleccionei finalmente vinte, para que fora e 

parecera curto. Unha novidade que aprendín, respecto á 

aplicación deste instrumento, é que, se queres colaboración, 

debes ofrecer sempre algo a cambio do seu tempo. 

 

 

 

 



EXPERIENCIA EDUCATIVA 

LEARNING STYLE QUESTIONNAIRE 

There are an increasing number of Greater China 

students attending universities in Spain. To get to know 

better the learning style of Chinese students and to improve 

their experience with us, we have designed this 

questionnaire. 

This survey should only take about 5 minutes of your 

time. Your answers will be treated confidentially and 

anonymously, and by filling out the questionnaire you will be 

entered into a draw for a prize of HKD 500 ParkNShop 

vouchers. 

Please tick more than one answer if a single one does 

not match your perception. 

Your feedback is important to us and your peers. 

Thank you for taking the time to complete this survey by my 

University. With more than five centuries of tradition (1495), 

the University of Santiago de Compostela is a historic 

institution that projects itself to the future and beyond its 

frontiers, always attentive to the different demands of 

society. The University is organized into two Campuses, 

Santiago and Lugo, which include 30 centers, nearly 80 

departments and more than 60 degrees. 

For any questions about this process, please contact 

me at: ȣȣȣȣȣȣȣȢȢȣȣȣȣȣȣȣȣȣȣȣȣȣȣȣȣȣȣȣȣȣȣȣ 

 

1. Often, I find that I disagree with others.  

Yes 

No 

2. I prefer websites that have:  

written descriptions, lists and explanations 

things I can click on or try 

visual features 

audio channels where I can hear music, radio 

programs or interviews 

3. I waste less time doing everything myself than 

waiting for all to agree.  

Yes 

No 

4. I prefer a teacher who uses:  

handouts, books, reading material 

demonstrations, models or practical sessions 

diagrams, charts or graphs 

question and answer, talk, group discussion 

5. I can easily work with people with different 

backgrounds and points of view to mine.  

Yes 

No 

6. I have finished a test and would like some feedback. I 

would prefer to have feedback:  

from somebody who talks it through with me 

using a written description of my results 

using examples from what I have done 

using graphs showing what I had achieved 

7. I change easily my opinion when someone shows me 

I'm wrong.  

Yes 

No 

8. I have to make an oral presentation. I would:  

write out the speech and read it over many times 

gather many examples and stories to make the talk 

real and practical 

make diagrams or graphs to help explain concepts 

write a few key words and practice saying the 

speech over and over 

9. I prefer to work alone so that I avoid conflicts. It is 

better not to argue.  

Yes 

No 

10. I can only be sure that something is well done if I do it 

myself.  

Yes 

No 

11. I think that in a group, all members should get the 

same score. 

Yes 

No 

12. Which adjectives would you use to describe Chinese 

people? 

ȣȣȣȣȣȣȣȣȣȣȣȣȣȣȢȢȣȣȣȣȣȣȣȣȣȣȣȣȣȣȢȢ 

ȣȣȣȣȣȣȣȣȣȣȣȣȣȣȢȢȣȣȣȣȣȣȣȣȣȣȣȣȣȣȢȢ 

13. I feel more comfortable when I have to work in 

groups with people from my own country and culture?  

Yes 

No 



EXPERIENCIA EDUCATIVA 

Obtención de información sobre estilos de aprendizaxe para a mellora do proceso educativo 

G.I. GE- Grupo de Gramática do 

Español 

 

Dpto. Lingua Española 

 

Universidade de Santiago de 

Compostela 

 

 

14. According to you, in a conversation, Chinese people:  

Interrupt when others are talking 

Respect the turn-taking rights of others 

15. I think that learning accurately a new language opens 

the door to new career opportunities.  

Yes 

No 

16. I think in my own culture people communicate with a 

lot of gestures, hands movement, face expressions, etc.  

Yes 

No 

17. Rank the following concepts in order of priority based 

on their value in your society (highest 1, lowest 6):  

success 

working in group 

personal pride 

honesty 

competition 

empathy 

18. Please estimate your comfortable communication 

area (the normal distance for two unknown people to 

speak to each other)?  

Up to 0,5m around you 

Up to 1m around 

Up to 1,5m 

19. People in your society tend to:  

Follow strictly what they have planned to do or the 

instructions they have received 

Modify their timeline or change schedule depending 

on new situations or circumstances 

20. In your opinion, which words best describe Spanish 

culture and people? (minimum five)  

ȣȣȣȣȣȣȣȣȣȣȣȣȣȣȢȢȣȣȣȣȣȣȣȣȣȣȣȣȣȣȢȢ 

ȣȣȣȣȣȣȣȣȣȣȣȣȣȣȢȢȣȣȣȣȣȣȣȣȣȣȣȣȣȣȢȢ 

 

Thank you for participating in our survey. If you wish 

to enter the prize draw, please give an email to contact you in 

the case that you are the winner. 

%ÍÁÉÌ ÁÄÄÒÅÓÓȡ ȣȣȣȣȣȣȣȣȣȣȣȣȣȣȣȣȣȣȣȣȣȢ... 

PROXECTOS, CONTRATOS E CONVENIOS DE INVESTIGACIÓN 

PROXECTO ȰDESEÑO DA CARREIRA E XESTIÓN DO TALENTO EMPRENDEDORȱ 

O Grupo de Investigación GEFIL, membro da Rede RIES, está traballando no Proxecto ȰDeseño da carreira e xestión do talento 

ÅÍÐÒÅÎÄÅÄÏÒȱ ɉduración: 01/01/2014 -31/12/2016), financiado polo Ministerio de Economía e Competitividade e no que participan 

as seguintes universidades: Universidade de Sevilla, UNED, Universidade de Zaragoza, Universidade de Valladolid, Universidade de 

Santiago de Compostela, Universidade de Granada e Universidade de Valencia. 

PROXECTO Ȱ6IOLENCIAS ςȢπȱ 

A Profa. Dra. María José Méndez Lois, do Grupo de Investigación GEFIL e membro da Rede RIES, participa no Proxecto 

Ȱ6ÉÏÌÅÎÃÉÁÓ ςȢπȱȟ financiado pola entidade BBBVA e onde participan outras universidades como: Universidade de Barcelona, 

Universidade de Santiago de Compostela, Universidade de la Laguna, Universidade de Zaragoza, Universidade de Málaga, 

Universidade de Sevilla, Universidade de Melilla, Universidade de Palma de Mallorca e Universidade de Valencia. 

O proxecto permanecerá en activo desde o mes de decembro do pasado ano ata finais de 2016, coordinado pola Profa. Dra. 

Ruth Vilà Baños. 

CONVENIO DE COLABORACIÓN ENTRE A USC E A DIRECCIÓN XERAL DE XUVENTUDE E VOLUNTARIADO 

O Grupo de Investigación ESCULCA da USC estudará a efectividade de programas de educación non formal deseñados e 

activados durante os últimos anos en Galicia para a xuventude co fin de establecer recomendacións que puidesen ser de utilidade na 

toma de decisións e contribuír  así a unha maior rendición de contas no espazo público. Concretamente, o equipo dirixido  polo Prof. 

Dr. Miguel A. Santos Rego e coordinado pola Profa. Dra. Mar Lorenzo Moledo avaliará os beneficios da educación non formal para 

mellorar o acceso ao emprego. 

CONTRATO ENTRE O GI T.E. E A FUNDACIÓN PÚBLICA GALEGA DO CENTRO TECNOLÓXICO DE SUPERCOMPUTACIÓN DE GALICIA (CESGA) 

Co obxectivo de realizar un curso de formación en deseño de proxectos de investigación, procura de información científica, 

metodoloxía de investigación, construción de instrumentos de recollida de información e técnicas de análises de datos, o Grupo de 

Investigación en Tecnoloxía Educativa, membro da Rede RIES, asinou un contrato coa Fundación Pública Galega do Centro 

Tecnolóxico de Supercomputación de Galicia (CESGA). 

CONTRATO-PROGRAMA ENTRE O GI GIES10  E A UNIVERSIDADE DE VIGO 

A coordinadora do Grupo de Investigación en Educación, Actividade Física e Saúde (GIES10), a Profa. Dra. Margarita Pino 

Juste, dirixe o Contrato-0ÒÏÇÒÁÍÁ ȰACTIVATE: Deseño e avaliación de proxectos por competencias para a mellora das habilidades 

ÃÏÇÎÉÔÉÖÁÓ Å ÍÏÔÏÒÁÓȱ (2015 Q403131H). 

CONVENIOS ENTRE O GI GEFIL E DIVERSOS CENTROS EDUCATIVOS DE GALICIA 

O Grupo de Investigación GEFIL, coordinado polo Prof. Dr. Antonio Rial Sánchez e membro da Rede RIES, traballou con 

diversos centros educativos da comunidade galega entre o mes de febreiro e xuño na posta en marcha das seguintes actividades de 

formación: 

- IES Xulián Magariños de Negreira : Programas de Formación en Educación Socioemocional (03/02/2015 -11/06/2015).  

- IES Parga Pondal de Carballo: Curso de Formación de Alumnado Axudante (19/02/2015 -27/03/2015).  

- CPI Progreso de Catoira: Curso de Formación en Educación Emocional (23/02/2015-27/04/2015).  

- IES Castro Alobre de Vilagarcía de Arousa: Xornada de Formación en Coeducación Socioemocional (18/04/2015). 

- IES de Quiroga: Taller de Promoción da Conduta Prosocial e Xornada sobre Estratexias para unha Convivencia Positiva 

(14/04/2015 -22/05/2015).  

- Asociación de Nais e Pais de A Baña: Xornadas de Sensibilización para a Igualdade de Oportunidades (12/05/2015-

03/06/2015).  

ESTANCIAS CONVOCADAS NO MARCO DA REDE RIES 

Co obxecto de reforzar o programa formativo e acelerar a realización das Teses Doutorais do persoal en formación dos 

grupos de investigación que integran a REDE RIES foron convocadas as axudas para estancias nacionais e internacionais. As 

actividades a realizar durante a estancia han de considerarse significativas e beneficiosas para o cumprimento axustado dos fins da 

axuda concedida. A duración mínima da estancia será de dúas semanas e a máxima dun mes, a realizar entre o 1 de maio de 2015 e o 

15 de outubro do mesmo ano. 

 

CURSOS, CONGRESOS, SEMINARIOS E XORNADAS 

I  SEMINARIO Ȱ!PRENDIZAXE-SERVIZO NA ENSINANZA NON UNIVERSITARIA: O VALOR DA EXPERIENCIAȱ 

Santiago de Compostela, 15-17 de abril  de 2015 

Curso de formación organizado polo GI ESCULCA en colaboración coa Dirección 

Xeral de Educación, Formación Profesional e Innovación Educativa da Consellería de 

Cultura, Educación e Ordenación Universitaria, que se celebrou na Facultade de Ciencias da 

Educación da Universidade de Santiago de Compostela. 

Obxectivos : Aprender en que consiste a metodoloxía da aprendizaxe-servizo, 

albiscar as posibilidades do ApS nos diferentes ámbitos da Educación Formal, bosquexar a 

realización de proxectos de aprendizaxe-servizo e coñecer experiencias que se estean a 

desenvolver no ámbito galego. 
 

CURSO ȰMETODOLOXÍA APRENDIZAXE-SERVIZOȱ 

A Coruña, maio de 2015 

Durante o mes de maio tivo lugar no IES Calvo Sotelo da Coruña un curso de iniciación na metodoloxía da Aprendizaxe-

Servizo (24 h. de formación), impartido polos profesores Miguel A. Santos Rego, Mar Lorenzo Moledo, Marcial Gondar Portasany, 

Alexandre Sotelino Losada, Javier Agrafojo Fernández, Margarita Lobato García, Juan Aguilar Madrazo e María Dolores de las Cuevas 

Revilla. O curso, organizado pola Deputación da Coruña e dirixido a técnicos municipais de diferentes concellos da provincia, 

pretendía ofrecer aos asistentes as directrices básicas desta metodoloxía. 

 

I  SIMPOSIO INTERNACIONAL Ȱ!PRENDIZAXE-SERVIZO NA EDUCACIÓN SUPERIOR: INNOVACIÓN, CALIDADE E 

INSTITUCIONALIZACIÓNȱ 

Santiago de Compostela, 27 de maio  de 2015 

A Rede de Excelencia Universidade, Innovación e Aprendizaxe na Sociedade do Coñecemento 

(MEC), que coordina o GI ESCULCA, organiÚÏÕ Ï ) 3ÉÍÐÏÓÉÏ )ÎÔÅÒÎÁÃÉÏÎÁÌ ȰAprendizaxe-Servizo na 

Educación Superior: Innovación, #ÁÌÉÄÁÄÅ Å )ÎÓÔÉÔÕÃÉÏÎÁÌÉÚÁÃÉĕÎȱ que se celebrou na EGAP, 

destinado a profesores do tres universidades de Galicia. 

O evento contou co apoio da Escola Galega de Administración Pública e a colaboración da 

Axencia para a Calidade do Sistema Universitario de Galicia (ACSUG). 

 

CONFERENCIA E SEMINARIO DO PROF. DR. MIGUEL A. SANTOS  

Sevilla, 11 de mazo de 2015 

O Prof. Dr. Miguel A. Santos Rego, coordinador do GI ESCULCA, impartiu  o 11 de 

maio unha Conferencia invitada na Universidade Pablo de Olavide (Sevilla) sobre 

"Investigación Educativa en Aprendizaxe-Servizo" e un Seminario para Profesores no 

Colexio Andalucía da mesma capital sobre "Aprendizaxe-Servizo: unha ruta de compromiso 

e cambio en educación". 

http://redries.usc.es/index.php/noticias/134-conferencias-do-profesor-miguel-a-santos-en-sevilla


 
 

 

 

 

 

 

 

BOLETÍN NÚMERO 7 XULLO 2015  

 

ACCIÓNS DA REDE RIES 

10 
 

 
 

 

 

 

 

SEMINARIO EDUCAÇÃO E FORMAÇÃO DE PROFESSORES: DESAFÍOS E DILEMAS 

Viana do Castelo, 4 de xuño de 2015 

Os Profes. Dres. Miguel A. Santos Rego e Mar Lorenzo Moledo, membros do GI ESCULCA, 

participaron no Seminario Educação e Formação de Professores: Desafíos e Dilemas, celebrado na Escola 

Superior de Educação do Instituto Politécnico de Viana do Castelo (Portugal). 

A participación do Prof. Dr. Miguel A. Santos Rego centrouse, a través da conferencia de apertura, 

na educación e formación de profesores no século XXI desde a perspectiva da ensinanza superior. Pola 

súa parte, a Profa. Dra. Mar Lorenzo Moledo tomou parte na mesa redonda que abordaba o tema da 

articulación entre a investigación e a ensinanza como un dos desafíos na formación de profesores. 

 

CONFERENCIAS DO PROF. DR. MIGUEL A. SANTOS EN PERÚ 

Cáceres de Juliaca, 7-10 de xuño  de 2015 

O Prof. Dr. Miguel A. Santos Rego, coordinador da Rede RIES, na súa visita á Universidade Andina Néstor Cáceres de Juliaca 

(Perú), impartiu  dúas conferenciasena Facultade de Ciencias da Educación onde se abordaron temas como a calidade dos procesos 

educativos na Universidade. 

 

XORNADAS Ȱ2EALIDADE EDUCATIVA NA COMUNIDADE XITANA EN EXCLUSIÓN. FORMACIÓN PARA PROFESIONAIS NO ÁMBITO ESCOLARȱ 

Santiago de Compostela, 16-18 de xuño  de 2015 

Durante o mes de marzo dábase continuidade Ü ÄïÃÉÍÏ ÔÅÒÃÅÉÒÁ ÅÄÉÃÉĕÎ ÄÁÓ ȰXornadas de 

Realidade Educativa na Comunidade Xitana en Exclusión: Formación para Profesionais no Ámbito 

%ÓÃÏÌÁÒȱ, organizadas por Unión Romaní desde a súa Área de Educación e financiadas polo Ministerio de 

Sanidade, Servizos Sociais e Igualdade. 

O contido estrutúrase en tres bloques fundamentais, Cultura Xitana, Mediación Educativa e 

Habilidades Sociais, combinando teoría e práctica. No primeiro deles  participaron os Profes. Dres. 

Miguel A. Santos Rego e Mar Lorenzo Moledo, desenvolvendo o tema da atención á diversidade cultural 

na escola. 

 

ENCONTRO IBEROAMERICANO APRENDIZAXE ON-LINE E NOVOS MODELOS DE UNIVERSIDADE 

Madrid, 18 -19 de xuño  de 2015 
  

Este evento está organizado pola Rede de Excelencia Universidade, Innovación e Aprendizaxe 

na Sociedade do Coñecemento, que se enmarca dentro do Programa Estatal de Fomento da 

Investigación Científica e Técnica de Excelencia (Ref. EDU2014-51756-REDT). 

No encontro, que tivo lugar na Sala de Conferencias da Facultade de Educación da 

Universidade Complutense de Madrid, abordáronse temas relacionados coa responsabilidade social da 

universidade no marco da sociedade aberta, a universidade ante os novos escenarios virtuais de 

aprendizaxe, a gobernanza nos novos modelos de aprendizaxe e xestión universitaria, a fenda dixital e 

mediatización da universidade, as metodoloxías de aprendizaxe na universidade, a universidade como 

espazo de construción de cidadanía, e a participación cidadá dos universitarios, entre outros. 

 

 

 

 

http://redries.usc.es/index.php/noticias/134-conferencias-do-profesor-miguel-a-santos-en-sevilla

VI SEMINARIO Ȱ2EDE INTERUNIVERSITARIA DE PROFESORADO DE ORIENTACIÓNȱ 

Madrid, 21 -22 de maio  de 2015 

A finalidade da Rede Interuniversitaria de Profesorado de Orientación 

(RIPO), onde participa o Grupo de Investigación DIOEP, membro da Rede RIES e 

coordinado pola Profa. Dra. Elena Fernández Rey, é xerar un espazo de debate e 

intercambio de experiencias e coñecementos científicos en materia de orientación 

educativa e profesional. Neste sentido, desde os seus inicios, organizouse un 

seminario ou reunión anual, no que profesorado e investigadores/as procedentes de 

distintas universidades encóntranse para analizar, discutir e facer propostas 

referidas a algúns dos eixos temáticos da rede. 

No VI Seminario analizouse o percorrido da propia Rede ata o momento 

actual, reflexionando acerca do propósito da orientación e do sentido de traballar  en 

rede. Exploráronse novos enfoques e perspectivas en orientación, dedicando unha 

das sesións aos investigadores novos. 

 

REUNIÓNS DE TRABALLO E VISITAS CIENTÍFICAS 

REUNIÓN TRANSNATIONAL MEETING DOS MEMBROS DEL PROXECTO ȰGUIDE MY W@Y ȰEN LA USC 

Santiago de Compostela, 21-22 de maio  de 2015 

 

O Grupo de Investigación DIOEP coordinou unha reunión internacional dos membros do 

Proxecto Erasmus+ Guide My W@y, celebrada os días 21 e 22 de maio na Facultade de Ciencias da 

Educación da Universidade de Santiago de Compostela. 

nas sesións de traballo abordáronse diferentes temas relacionados co desenvolvemento do 

Proxecto, que ten como principal liña temática a orientación da carreira da xuventude para la 

mobilidade internacional. 

 
 

REUNIÓN INTERNACIONAL DO G.I. DIOEP NUNHA NOVA CONFERENCIA DO PROXECTO NICE 

Eslovaquia , 28-30 de maio  de 2015  

 

O Grupo de Investigación DIOEP, como 

socio do Proxecto Europeo NICE - Network for Innovation in Career Guidance 

and Counselling in Europe-, participou na súa 6ª Conferencia International do   

28 ao 30 de maio de 2015 na Slovak University of Technology en Bratislava 

(Eslovaquia), na que participaron socios de 30 países europeos e se abordaron 

temáticas vinculadas coa formación académica dos profesionais da orientación 

para a carreira. 

2ª REUNIÓN DO PROXECTO DE INVESTIGACIÓN Ȱ!PRENDIZAXE-SERVIZO E INNOVACIÓN NA UNIVERSIDADE. UN PROGRAMA PARA A MELLORA DO 

RENDEMENTO ACADÉMICO E O CAPITAL SOCIAL DOS ESTUDANTESȱ 

Madrid , 19 de junio  de 2015 
 

 

 

 

 

 

O proxecto de convocatoria competitiva do Programa Estatal de I+D+i Orientada os Retos da Sociedade 2013 (Ministerio de 

Economía e CompetitividadÅɊ Ȱ!ÐÒÅÎÄÉÚÁØÅ-Servizo e Innovación na Universidade. Un programa para a mellora do rendemento 

académico e o capital social dos estudantesȱ ɉ%$5ςπρσ-41687-R (BOE 1/08/2014) ten como finalidade validar un modelo de 

institucionalización da metodoloxía de aprendizaxe-servizo na universidade. O obxectivo principal do encontro é analizar as tarefas 

desenvolvidas durante este primeiro ano de traballo e a planificación das actividades previstas para a segunda etapa do proxecto. 

Socios: Grupo de Investigación sobre Cultura Cívica e Políticas Educativas (UCM), Grupo de Investigación Educación, 

Diversidade e Sociedade (UCO), Grupo de Investigación en Educación e Cidadanía (UNAV), Grupo de Investigación ESCULCA (USC) e 

Grupo de Investigación en Educación ao longo da vida (UV). 

 

REUNIÓN DA COMISIÓN DE EXPERTOS DA COMISIÓN MÉDICA DO COMITÉ OLÍMPICO INTERNACIONAL 

Lausanne, 19-20 de marzo de 2015  

A Profa. Dra. Margarita Pino Juste, coordinadora do GI GIES10, participou na reunión da Comisión de Expertos da Comisión 

Médica do Comité Olímpico Internacional en Lausanne (Suíza) baixo Á ÔÅÍÜÔÉÃÁ Ȱ%ÌÉxibilidade de deportistas femininas ÃÏÎ $3$ȱȢ 

 
 

REUNIÓNS INTERNAS DOS PROXECTOS EN ACTIVO DO GI TECNOLOXÍA EDUCATIVA 

O Grupo de Investigación T.E., coordinado pola Profa. Dra. Beatriz Cebreiro López e membro da Rede RIES, participou entre o 

mes de febreiro e o mes de xuño nas reunións de traballo dos diferentes proxectos nos que se integra: 

- Proxecto RSC (Rural School Cloud): 02/02/2015 ɀ04/02/2015 en Aarhus 

(Dinamarca) 

- Proxecto CYF (Create Your Future): 18/04/2015ɀ21/04/2015 en Viena 

(Austria)  

- Proxecto ENTELS (Teachers Continuing Professional Development) : 

19/05/2015 ɀ23/05/2015 en Dublín (Irlanda)  

- Proxecto RSC (Rural School Cloud): 03/06/2015ɀ06/06/2015 en Devon 

(Reino Unido) 

CURSOS E SEMINARIOS 

CURSO DE VERÁN ȰOS 25  AÑOS DA CONVENCIÓN DOS DEREITOS DOS NENOS E AS NENAS: ANÁLISE DA SITUACIÓN SOCIOEDUCATIVA DA INFANCIAȱ 

Santiago de Compostela, 20-21 de xullo de 2015 

O obxectivo principal do curso, que estará dirixido pola Profa. Dra. Mar Lorenzo 

Moledo, será analizar a situación socioeducativa da infancia na sociedade actual, estudar o 

papel da educación no desenvolvemento da Convención e analizar a evolución do neno 

como suxeito de dereitos. 

Abordaranse temáticas como o impacto da crise na infancia, os dereitos da infancia 

no ordenamento internacional, o traballo coa infancia desde os Servizos Sociais 

comunitarios, a infancia da inmigración en España, ou a evolución da situación da infancia 

no sistema penitenciario español, entre outras. 

O curso, que se celebrará na Facultade de Ciencias da Educación da Universidade de 

Santiago de Compostela, solicitou a homologación á Consellería de Cultura, Educación e 

Ordenación Universitaria como actividade de formación permanente do profesorado (15 

horas). 

 

 

XI  NOVAS FRONTEIRAS NA IGUALDADE DE OPORTUNIDADES 2.0: VIOLENCIAS, COEDUCACIÓN E AXENTES DE SOCIALIZACIÓN 

Lalín, 21-24 de xullo  de 2015 

A décimo primeira edición do curso organizado polas Profas. Dras. María José Méndez 

Lois e María Jesús Payo Negro ten como obxectivo principal tomar conciencia sobre as violencias 

na sociedade civil a fin de intercambiar e analizar boas prácticas para o desenvolvemento de 

actuacións igualitarias que faciliten, aos distintos axentes de socialización que participan na 

formación e educación da cidadanía, a detección dos problemas educativos e sociais neste eido e 

a achega de alternativas de solución que contribúan a mellorar a sociedade na que vivimos. 

O curso, que se celebrará no Auditorio Municipal de Lalín, cunha duración de 30 horas, 

está coorganizado polo Instituto de Ciencias da Educación (ICE-USC) e a Oficina de Igualdade do 

Concello de Lalín. 

 

 

https://www.usc.es/cultura/uverano43_14.htm
http://blog.pantallasamigas.net/2015/06/prevencion-de-la-ciberviolencia-de-genero-mediante-videojuegos-y-habilidades-para-la-vida-digital/

CONGRESO INTERNACIONAL SOBRE FÚTBOL E PSICOLOXÍA 

Santiago de Compostela, 20-24 de xullo  de 2015 

A Universidade de Santiago de Compostela, co 

catedrático Constantino Arce á fronte, organizará o Congreso 

Internacional sobre Fútbol e Psicoloxía na que se darán cita 

adestradores de fútbol, dirixentes de clubs, futbolistas, pais, 

psicólogos, preparadores e educadores físicos, xuíces 

deportivos, estudantes, profesores, investigadores e todo tipo 

de profesionais do ámbito do fútbol. 

O obxectivo que perseguen os organizadores é ofrecer á 

sociedade unha plataforma de intercambio e transferencia de coñecemento entre a universidade e a contorna do fútbol. 

Máis información: http://www.usc.es/es/congresos/cpsifutbol  

 

XVIII  SEMINARIO INTERNACIONAL DE APRENDIZAXE E SERVIZO SOLIDARIO 

Bos Aires (Arxentina ), 27-28 de agosto de 2015 

Neste Seminario organizado por CLAYSS, co apoio d Ministerio de Educación arxentino e da Organización de Estados 

Iberoamericanos (OEI), a valiosa colaboración da Universidade de Bos Aires (UBA), así como a participación dos nosos aliados da 

Rede Iberoamericana de Aprendizaxe-Servizo, desenvolveranse actividades dirixidas tanto a escolas como a institucións de 

Educación Superior e organizacións xuvenís e sociais. Este evento constituíuse como o encontro anual máis importante no ámbito 

latinoamericano para os expertos e institucións que impulsan a proposta pedagóxica da aprendizaxe-servizo solidario. Contará con 

destacados especialistas de Arxentina, América Latina, Europa, África e Estados Unidos. 

Máis información: http://www.clayss.org.ar/seminario/  

 

XIII CONGRESO INTERNACIONAL GALEGO-PORTUGUÉS DE PSICOPEDAGOXÍA 

A Coruña, 2,3 e 4 de setembro  de 2015 

En setembro de 2015, terá lugar o Congreso Internacional 

Galego-Portugués de Psicopedagoxía, organizado de acordo ao 

protocolo de colaboración entre as Universidades de Miño e A 

Coruña. 

É un Congreso aberto a todos os profesionais de diferentes 

ámbitos e niveis de ensinanza e aprendizaxe en contextos 

educativos, así como a alumnos e alumnas das universidades de todo 

o Estado español e Portugal. 

Máis información: http://congresopsicopedagoxia.udc.es/ 

 

 

 

 

 

 

 

 

http://www.usc.es/es/congresos/cpsifutbol
http://www.clayss.org.ar/seminario/
http://congresopsicopedagoxia.udc.es/

EUROPEAN EDUCATIONAL RESEARCH ASSOCIATION 

Budapest, 7-11 de setembro  de 2015 

O obxectivo desta nova ȰConferencia EurÏÐÅÁ ÄÅ )ÎÖÅÓÔÉÇÁÃÉĕÎ %ÄÕÃÁÔÉÖÁȱ, que terá lugar na 

Universidade Corvinus de Budapest, é crear unha plataforma inclusiva para iniciar, informar, debater 

e promover a investigación educativa de calidade. 

A conferencia está organizada por profesionais, así como diferentes expertos e investigadores 

e promove un diálogo aberto e a discusión crítica en torno ao tema central. O programa de ECER 2015 

enriquécese coa participación de WERA (World Educational Research Association), que levará a cabo 

a súa reunión anual de coordinación en ECER. 

Máis información: http://www.eera -ecer.de/ 

 

IV CONGRESO INTERNACIONAL DE ATENCIÓN TEMPERÁ E EDUCACIÓN FAMILIAR 

Santiago de Compostela, 10-12 de setembro  de 2015 

 

Desde a AGADIR e o Grupo de Investigación ESCULCA organízase o IV Congreso Internacional de Atención Temperá e 

Educación Familiar (Ciatef), no que se darán cita prestixiosos investigadores de todo o mundo do campo da atención temperá e a 

intervención dos trastornos no desenvolvemento e da educación en contextos familiares. 

Estamos vivindo un cambio de época, do que a familia, e tamén a escola, son claros expoñentes. E este Congreso quere servir 

de marco privilexiado para definir problemas, apurar bos diagnósticos e seguir explorando ideas e actuacións nas que apoiar os 

mellores augurios. 

Máis información: http://www.usc.es/congresos/ciatef15/  

 
 

XVII CONGRESO INTERNACIONAL DE GALICIA E NORTE DE PORTUGAL DE FORMACIÓN PARA O TRABALLO 

Santiago de Compostela, 18-20 de novembro  de 2015 

 

Pretende a XVII edición do Congreso Internacional de Galicia e Norte de 

Portugal de Formación para o Traballo revisar os avances en materia de 

recoñecemento, avaliación e acreditación de competencias profesionais e poñer de 

relevo a produción científica, técnica, boas prácticas e interrogantes para analizar a 

actualidade destas cuestións no contexto da Eurorrexión Galicia e Norte de 

Portugal. Entre os temas a tratar estarán: a formación, a orientación e o emprego 

no recoñecemento avaliación e acreditación das competencias profesionais 

adquiridas en contextos formais, non formais e informais. 

Máis información: http://www.usc.es/gefil/index_XVIICong.html  

 

 

 

http://www.eera-ecer.de/
http://www.usc.es/congresos/ciatef15/
http://www.usc.es/gefil/index_XVIICong.html
http://www.usc.es/congresos/ciatef15/gl

